Rentgen şüalarının təbiəti,ultrasəs müayinə.
Rentgen şüalarının maqnit,fluoresensiya,fototəsir və elektrik sahələrindəki xassələrinə görə dalğalı olduğunu güman etmək olardı.Əgər həqiqətən bu şüalar dalğa təbiətlidirsə,onda işıq şüası kimi rentgen şüaları da difraksiya etməli idi.Rentgen şüaları anqstrem (A) deyilən vahidlə ölçülür.Dalğa uzunluğu 0,03,-15 Å arasındadır.Lakin istənilən vaxt istənilən ölçüdə rentgen şüaları almaq olar.Əgər diaqnostik məqsədçün 0,1-0,3 Å rentgen şüalarında istifadə olunursa,rentgenoterapiya 0,03-3 Å uzunluğunda şüalar lazımdır.Görünən işıq şüalarının uzunluğu 0,4-07μ arasındadır.Aparılan müxtəlif və uzunmüddətli təcrübələrin nəticəsində müəyyən olmuşdur ki,rentgen şüaları təbiətcə elektromaqnit dalğalarından ibarətdir.
Ultrasəs müayinəsi.Müasir dövrümüzdə diaqnostikada böyük əhəmiyyəti olan müayinə metodlarından biri də ultrasəs müayinəsidir (USM).Bu üxulla xüsusisə parenximatoz üzvlərdə gedən patoloji proseslərin əks edilməsində klinisistlərə böyük köməklik edir.Hələ 1929-cu ildə S.E.Sedokov ultrasəs dalğalarının köməyi ilə metalların keyfiyyətini yoxlamaq üçün (defektoskop) sənayedə istifadə ideyasını irəli sürmüşdür.
Ultrasəs dalğalarının tezlik diapazonu mühitdə insan eşitdiyi səslərin diapazonundan 20 kHs-dən yüksəkdir.İnsan yalnız 20 kHs-dən aşağı səs dalğalarını qəbul etmək qabiliyyətinə malikdir.Ultrasəs dalğalar yüksək nüfuzetmə qabiliyyətinə malik olub,orqanizmin toxumalarından keçirlər.Bunlar qeyri-ionizasion şüalardan ibarət olub,toxumalarda patoloji dəyişikliklər törətmirlər.Bu metod sadəliyi ilə digər üsullardan fərqlənir,ultrasəs qurğuları az yer tutur,orqanizm üçün zərərsizdir və həm stasionar,həm də ambulator şəraitdə xəstələri müayinə etməyə imkan yaradır.Ultrasəs metodu toxumaların və üzvlərin vəziyyəti,forması,ölçüləri,daxili strukturu,onların funksiyası barədə məlumat verir.Ultrasəs müayinə metodu xüsusi US aparatı vasitəsilə həyata keçirilir.Burada ultrasəs dalğaları qəbuledici aparatda yerləşdirilmiş xüsusi lövhə vasitəsilə əldə edilir.Dəyişən elektrik cərəyanı bu lövhə vasitəsilə ultrasəs dalğalarına çevirir.US-dalğaları bir cinsli mühitdə düz üzlə yayılırlar.Ultrasəs üçün ən əlverişsiz şərait qaz mühitinin olmasıdır.Çünki qaz mühitində ultrasəs dalğaları buraxılmır.Ona görə də havalı orqanlarda,məsəlçün ağciyərlərin və bağırsaqların müayinəsində bu metod çox təsadüfi hallarda tətbiq olunur.Ultrasəs dalğalarının uzunluğu qarşıya qoyulan müayinə obyektindən asılı olaraq seçilir.Belə ki,dərin qatlarda olan patoloji prosesləri aşkar etmək üçün qısa dalğalardan,səthi qatlarda isə uzun səs dalğalarından istifadə olunur.
Ultrasəs müayinəsi əsasən 3 metodla aparılır:
1. – exoqrafiya – birölçülü müayinə
2. – sonoqrafiya – ikiölçülü müayinə
3. – doppleroqrafiya 
Birölçülü exoqrafiyada 2 variant vardır: A-metodu;M-metodu.A-metodu ilə baş beyin,görmə üzvünün və ürək xəstəliklərinin diaqnozu qoyulur.M-metodu isə ürək xəstəliklərində,onun funksional və morfoloji vəziyyətinin öyrənilməsində geniş tətbiq edilir.
İkiölçülü metod hesab olunan sonoqrafiya üsulu (B-metod) üzvlərin həcminin təyin edilməsində nöyük əhəmiyyəti vardır.

